
Հայաստանի Հանրապետության կառավարությունը որոշում է`

1. Հայաստանի Հանրապետության կառավարության 2010 թվականի դեկտեմբերի 16-ի «Հայաստանի Հանրապետության նախարարությունների կազմում գործող` ծրագրեր իրակա​նաց​​նող պետական հիմնարկի տնօրենի և հիմնարկի աշխատողների թափուր պաշտոններ զբաղեց​նելու համար մրցույթ անցկացնելու ու մրցութային հանձնաժողովներում հասարակա​կան կազմակերպություններ ընդգրկելու կարգը սահմանելու մասին» N 1668-Ն որոշման մեջ կատարել հետևյալ փոփոխությունները և լրացումները`

1) որոշման N 1 հավելվածում`

ա. 33-րդ կետը շարադրել հետևյալ նոր խմբագրությամբ`
«33. Գնահատման չափանիշները հետևյալն են`
1) կրթության համար` 





0-10 միավոր.
2) ընդհանուր փորձառության համար`



0-15 միավոր.
3) պաշտոնի համար պահանջվող հատուկ
 փորձառություն`






0-50 միավոր.
4)  պաշտոնի համար պահանջվող հատուկ գիտելիքներ`

0-25 միավոր:».

բ. լրացնել նոր 33.1-րդ, 33.2-րդ և 33.3-րդ կետերով հետևյալ բովանդակությամբ`

«33.1. Գնահատումն անցկացնում են ոչ պակաս քան 2 անձ` Հայաստանի Հանրա​պե​տու​թյան կառավարության աշխատակազմի ղեկավարի համապատասխան իրավական ակ​տով:
33.2. Յուրաքանչյուր չափանիշի գնահատման միավորը որոշվում է տվյալ չափանիշի գնա​հատ​մանը մասնակցած անձանց կողմից գնահատված միավորների հանրագումարնեի միջին միավորով:
33.3. Թափուր պաշտոն զբաղեց​նելու համար դիմած քաղաքացիների գնահատումն անցկացվում է նրանց տվյալների յուրաքանչյուր գնահատման չափանիշի համեմատությամբ:»:
գ. 34-րդ կետում «միջոցով» բառերից հետո լրացնել «` մրցույթի հարցազրույցի փուլն անցկացնելուց առնվազն մեկ օր առաջ» բառերը.
2) որոշման N 2 հավելվածը լրացնել նոր`

ա. 32.1-րդ, 32.2-րդ և 32.3-րդ կետերով հետևյալ բովանդակությամբ`

«32.1. Գնահատումն անցկացնում են ոչ պակաս քան 2 անձ` պետական հիմնարիկի տնօրենի հրամանով:

32.2. Յուրաքանչյուր չափանիշի գնահատման միավորը որոշվում է տվյալ չափանիշի գնահատմանը մասնակցած անձանց կողմից գնահատված միավորների հանրագումարնեի միջին միավորով:
32.3. Թափուր պաշտոն զբաղեց​նելու համար դիմած քաղաքացիների գնահատումն անցկացվում է նրանց տվյալների յուրաքանչյուր գնահատման չափանիշի համեմատությամբ:»:
բ. 33-րդ կետում «միջոցով» բառերից հետո լրացնել «` մրցույթի հարցազրույցի փուլն անցկացնելուց առնվազն մեկ օր առաջ» բառերը.
2. Պետական կառավարման մարմինների ղեկավարներին` սույն որոշումն ուժի մեջ մտնելու օրվան հաջորդող 15-օրյա ժամկետում համապատասխան իրավական ակտերում կա​տա​րել սույն որոշումից բխող համապատասխան փոփոխություններ:  

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 
ՀԻՄՆԱՎՈՐՈՒՄ

Հայաստանի Հանրապետության կառավարության 2010 թվականի դեկտեմբերի 16-ի N 1668-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման վերաբերյալ
«Հայաստանի Հանրապետության կառավարության 2010 թվականի դեկտեմբերի 16-ի                         N 1668-Ն որոշումների մեջ փոփոխություններ և լրացումներ կատարելու մասին» Հայաստանի Հան​րապետության կառավարության որոշման ընդունումը նպատակ ունի` 1) հստակեցնելու պետական կառավարման մարմին​նե​րի են​թա​կայությամբ գործող ծրագրերի իրականացման գրասենյակներում թափուր պաշտոնները (բացառությամբ քաղաքացիա​կան ծառայության թափուր պաշտոնների) համալրելու համար հայ​տա​րարված մրցույթների փաստաթղթային փուլում գնահատման ընդհանուր միավորների հանրագումարի հաշվարկը. 2) հստակեցնելու թափուր պաշտոններ զբաղեց​նելու համար դիմած քաղաքացիների գնահատման անցկացումը. 3) մրցույթի հարցազրույցի փուլ չանցնելու մասին էլեկտրոնային փոստի միջոցով ստացման վերջնաժամկետները: 
Հայաստանի Հանրապետության կառավարության որոշման նախագծի մշակվել է Հայաստանի Հանրապետության կառավարության աշխատակազմի կողմից:

Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում էական նվազեցումներ կամ ավելացումներ չեն նախատեսվում:

ՏԵՂԵԿԱՆՔ N 1

Հայաստանի Հանրապետության կառավարության 2010 թվականի դեկտեմբերի 16-ի N 1668-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման վերաբերյալ
«Հայաստանի Հանրապետության կառավարության 2010 թվականի դեկտեմբերի 16-ի N 1668-Ն որոշումների մեջ փոփոխություններ և լրացումներ կատարելու մասին» ՀՀ կառավարության որոշման ընդունումը Հայաստանի Հանրապետության պետական բյուջեի եկամուտներում և ծախսերում փոփոխություններ չի առաջացնում:
ՏԵՂԵԿԱՆՔ N 2

Հայաստանի Հանրապետության կառավարության 2010 թվականի դեկտեմբերի 16-ի N 1668-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման վերաբերյալ
«Հայաստանի Հանրապետության կառավարության 2010 թվականի դեկտեմբերի 16-ի N 1668-Ն որոշումների մեջ փոփոխություններ և լրացումներ կատարելու մասին» ՀՀ կառավարության որոշման ընդունումը այլ նորմատիվ իրավական ակտերի ընդունման անհրաժեշտություն չի առաջացնում:
